
Статья 1. Пыртны “Коми Республикаса Юралысь чинӧ бӧрйысьӧмъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №., 109 ст., 18 №, 370 ст.; 2014, 9 №, 106 ст.) татшӧм вежсьӧмъяс:

1. 2 статьяын:

1) 4 юкӧнын:

а) 3 пункт гижны тадзи:
“3) морт, кодӧс мыждӧма вӧля мырддьӧмӧ сьӧкыд мыж, торъя ыджыд мыж вӧчӧмысь да гӧлӧсуйтан лун вылӧ сылӧн эм индӧм мыжысь вештытӧм да бырӧдтӧм мыжмӧм;”;

б) содтыны татшӧм сюрӧса 31 и 32 пунктъяс:
“31) сьӧкыд мыж вӧчӧмысь вӧля мырддьӧмӧ мыждӧм морт, кодлысь мыжмӧмсӧ вештӧма либӧ бырӧдӧма, – мыжмылӧмысь вештан либӧ бырӧдан лунсянь 10 лун кольтӧдз;

32) торъя ыджыд мыж вӧчӧмысь вӧля мырддьӧмӧ мыждӧм морт, кодлысь мыжмӧмсӧ вештӧма либӧ бырӧдӧма, – мыжмӧмысь вештан либӧ бырӧдан лунсянь 15 лун кольтӧдз;”;
в) 4 пунктӧ содтыны “, оз кӧ инмы татшӧм морт вылас тайӧ юкӧнса 31 да 32  пунктъяслӧн выныс”;

2) содтыны  татшӧм сюрӧса 41 – 43 пунктъяс:
“41. Помасьӧ кӧ водзмӧстчытӧм бӧрйысян инӧдсӧ дзескӧдӧмъяслӧн, кутшӧмъясӧс урчитӧма тайӧ статьялӧн 4 юкӧнса 31 да 32 пунктъясӧн,  вына кадколастыс бӧрйысян кампания кадӧ Коми Республикаса Юралысь чинӧ бӧрйысьӧмъяс вылын гӧлӧсуйтан лунӧдз, гражданин, кодлысь вӧлі дзескӧдӧма водзмӧстчытӧм бӧрйысян инӧдсӧ, оланпсатэчасӧн урчитӧм пӧрадок серти Коми Республикаса Юралысь чинӧ тайӧ бӧрйысьӧмъяс вылас инӧда вермӧ лоны индӧм кандидатӧн.

42. Оз кӧ лыддьыссьы вӧчӧмторйыс уголовнӧй оланпас серти сьӧкыд мыж либӧ торъя ыджыд мыж вӧчӧмӧн, мый вӧсна гражданинӧс мыждӧма, водзмӧстчытӧм бӧрйысян инӧдсӧ тайӧ статьялӧн 4 юкӧнса 3, 31 да 32 пунктъясӧн урчитӧм дзескӧдӧмъяслӧн выныс помасьӧ тайӧ уголовнӧй оланпас вынсялан лунсянь.

43. Лыддьыссьӧ кӧ сьӧкыд мыж вӧчӧмыс, мыйысь гражданинӧс вӧлі мыждӧма, выль уголовнӧй оланпас серти торъя ыджыд мыж вӧчӧмӧн либӧ торъя ыджыд мыж вӧчӧмыс, мыйысь гражданинӧс вӧлі мыждӧма, выль уголовнӧй оланпас серти лыддьыссьӧ сьӧкыд мыж вӧчӧмӧн, водзмӧстчытӧм бӧрйысян инӧдсӧ тайӧ статьялӧн 4 юкӧнса 31 да 32 пунктъясӧн урчитӧм дзескӧдӧмъяс лоӧны вынаӧсь мыжмӧм вештан либӧ бырӧдан лунсянь 10 во кольтӧдз.”.

2. 17 статьяын 1 юкӧнса медводдза абзацысь мӧд сёрникузя гижны тадзи: “Шыӧдчӧмӧ колӧ пасйыны Федеральнӧй оланпаслӧн 33 статьяса 2 пунктын индӧм юӧр, а сідзжӧ, вӧлі либӧ эм кӧ Коми Республикаса Юралысь чин вылӧ кандидатлӧн мыжмӧм, – Коми Республикаса Юралысь чин вылӧ кандидатлӧн мыжмӧм йылысь юӧр, а вештӧма либӧ бырӧдӧма кӧ мыжмӧмсӧ, – сідзжӧ мыжмӧм вештан либӧ бырӧдан кадпас йылысь юӧр.”.

3. 18 статьялӧн 10 юкӧнса медводдза сёрникузяын “Коми Республикаса Юралысь чинӧ кандидатлӧн вештытӧм либӧ бырӧдтӧм мыжмӧм эмлун дырйи” кывъяс вежны “вӧлі либӧ эм кӧ Коми Республикаса Юралысь чинӧ кандидатлӧн мыжмӧм,” кывъясӧн.

4. 48 статьялӧн 6 юкӧнса 5 пункт гижны тадзи:

“5) вӧлі либӧ эм кӧ Коми Республикаса Юралысь чинӧ регистрируйтчӧм кандидатлӧн мыжмӧм – Коми Республикаса Юралысь чин вылӧ кандидатлӧн мыжмӧм йылысь юӧр, а вештӧма либӧ бырӧдӧма кӧ мыжмӧмсӧ, – сідзжӧ мыжмӧм вештан либӧ бырӧдан кадпас йылысь юӧр;”.

5. 50 статьялӧн 5 юкӧнса 8 пункт гижны тадзи:
“8)  вӧлі либӧ эм кӧ Коми Республикаса Юралысь чинӧ регистрируйтчӧм кандидатлӧн мыжмӧм – сылӧн мыжмӧм йылысь юӧр.”.

6. 1 содтӧд дорӧ пасйӧдын “Сэк, кор эм” кывъяс вежны “Эм кӧ” кывъясӧн, “вештытӧм либӧ бырӧдтӧм мыжмӧм” кывъяс вежны “вӧлі либӧ эм кӧ мыжмӧм” кывъясӧн.
 2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.
Коми Республикаса Юралысьлысь              

